
EGUNEROKOA

Gaur egun txarra izan dut. Matematika
azterketa neukan eta hiru minutu
berandu iritsi naiz, jolastorduaren
ondoren. Anderefioak ez dit sartzen
utzi eta esan dit suspenditu dudala.
Nik azterketa egiten uzteko eskatu
diot, asko ikasi dudala eta artean
azterketa hasi gabe zeudela. Ezetz
esan dit. Ni, azkenean, haserretu egin
naiz, eta esan diot irakasle txarra dela
eta ez dela batere justua.

Arratsaldean etxera iritsi naiz eta ama
oso haserre zegoen nirekin. Nire
gelako beste ama batzuekin daukan
whatsapp taldean institutuan gertatu
zaidana komentatzen ibili dira. Baina
hiru minutu esan beharrean ordu
laurden esan dute. Eta nik protesta
egin dudala esan beharrean,

Konfiantzatik

irakasleari oihu egin diodala eta
errespetu falta erakutsi dudala.

Errieta egiten amaitu duenean, esan
dit irakasleari barkamena eskatu
behar diodala eta asteburuan irten
gabe geratuko naizela.

Une horretan neure gelara joateko
gogoa baino ez dut sentitu. Eta horixe
egin dut. Ez diot esan nahi izan
benetan zer gertatu den. Nork zeukan
arrazoia ez zen garrantzitsua. Ez dit
entzun; ez dauka konfiantzarik nigan.

Argi dago nire amak gehiago sinesten
duela ama taldeak whatsappean

esaten duena nik esaten diodana
baino.

Ze eskubide daukate whatsapp talde
horretan nitaz hitz egiteko eta ni
epaitzeko? Nik espero nuen nire amak
ulertuko ninduela, baina berak epaitu
eta kondenatu baino ez nau egin. Hori
al da nigan duen konfiantza?

Batetik beti esaten dit arduratsua izan
behar dudala, baina beste alde batetik
berak erabakitzen du, eta nire gainean

dago egun osoan. Horrela ezinezkoa
da!

14 urte dauzkat eta uste dut nire
ardura dela zer ikasten dudan eta zer
ez dudan ikasten, eta nire bizitza
antolatzea eta erabakiak hartzea.
Bakarrik eskatzen diot ni ulertzen
saiatzeko, nigan konfiantza izateko
eta bizitzen uzteko.

autonomiaraino hezten

Orain duela ez hainbeste, umeei ez zitzaien arreta gehiegi ematen.
Helduek hitz egiten zutenean, isilik egon behar zuten. Kasketa bat

bazuten, ez zitzaien kasurik egiten, nekatzen ziren arte. Eta, aspertuta
bazeuden, entretenitzen hasi arte uzten zitzaien.

Gaur egun, ordea, beste hezkuntza estilo batean erortzen gara bete-
betean: seme-alabak geure arretaren erdigune bihurtzen ditugu,

eta nahi dutena ematen diegu, nahi dutenean eta berehala.
Erdibideko puntua aurkitzean datza zailtasuna.

Hori egiten duten gurasoek motibazio zehatzak dauzkate ziurrenik,
eta horrela justifikatzen dute beren portaera: ez dute nahi umeek

sufritzea eta gaizki pasatzea, ez dute nahi beraiek bizi izan zituzten
egoerak bizitzea, eta abar.

HELIKOPTEROAK ETA OILOAK

Testuinguru horretan kokatu behar ditugu gaur egungo “sindrome”
asko, trastorno klinikoak ez direnak eta arazo psikologikorik ez
dakartenak: “helikoptero gurasoak” edo “oilo gurasoak” dira
seme-alabak behar baino gehiago babesten dituzten gurasoen
jokabideak. Metaforak dira: seme-alaben gainetik pasatzen dira
etengabe edo euren hegoen azpian babesten dituzte, esploratzeko,
esperimentatzeko eta erabakiak hartzeko gaitasuna galaraziz.

Horrela ez dugu esan nahi euren seme-alabak maite ez dituztenik,
baizik eta egin behar duten zaintzaren funtzioa muturrera eramanda

dagoela, euren beldur eta egonezinen ondorioz. Gehiegizko babes
hori arrazoi askorengatik gerta daiteke:




- Semea edo alaba ondasun baliotsua
dela pentsatzea. Seme-alabak gero eta
adin zaharragoan edukitzearen ondorioz,
ume eta nerabe horiek oso ondasun
baliotsutzat ditugu eta kosta ahala kosta
babestu behar ditugu.

- Presio soziala umeen zaintzan. Guraso
hotzak izatetik kontrako muturrera igaro
gara: presentzia larregi daukaten
gurasoak dira, seme-alabengatik izuga-
rrizko ahaleginak egiten dituztenak.

- Nolabaiteko erru-sentimendua, seme-
alabentzat beti onena ez dutelako lortzen,
okerrak egiten dituzten gurasoak izateko
eskubidea hartu gabe edo guraso txarrak
direla sentitzen.

- Etorkizunari buruzko zalantzak. Azken
hamarkadan bizi izan ditugun aldaketek
prekariotasun eta behin-behinekotasun
sentimenduak sortu ahal dituzte. Horrela,
euren seme-alabek munduak
beraiengandik espero duena lortuko ote
duten beldurrez egon daitezke gurasoak.

- Lehiakortasun soziala. Lehiakortasun
gehiegi duen gizarte batek umeak porrot
egitearen beldur izatea sor dezake, eta
guraso batzuek umeen “motxila”
eraman nahi izaten dute.

Hezkuntza-estilo honek dakartzan
portaeretako batzuk hauek dira:

- Umeak eskolaz kanpoko jarduera
gehiegitara apuntatzea, eta agendak
betetzea, “bizitzarako prestatzeko”
helburuz.

- Berehalako sariak ematea, umeak gehiegi
asez, eta beti umeak entretenitzeko prest
egotea, umeei erdigunea direla sinestaraziz.

- Umeak kristalezko kanpai batean
gordetzea, beraien ahotsa bihurtuz eta
besteekin dauzkaten arazoak eurak bakarrik
konpontzea eragotziz. Horrela, umeek ez
dituzte garatzen gatazkak konpontzeko
ahalmenak, pertsona arteko harreman
osasuntsu eta asegarriak izateko
nahitaezkoak direnak.

- “Gu” bezala hitz egitea, pluralean.
Adibidez: “zenbat etxeko lan jarri dizkiguten
gaur!”; horrela umearen nortasuna
ordezkatzen dugu.

“Helikoptero gurasoak” euren seme-
alabengatik gehiegi kezkatzen
direnak dira; seme-alabekin duten
harremana toxiko izateraino
irits daiteke.

Umeak gehiegi babesten dituzten gurasoak
dira, euren arazoak konpondu nahian eta
euren ordez erabakiak hartuz. Seme-alaben
gainetik planeatzen dutela ematen du,
“arrisku” zantzurik niminoena ikustean
laguntzeko prest beti. Batzuetan, irakasleei
errieta egiten diete, seme-alabek nota
txarrak izan dituztelako, edo lan-
elkarrizketetara laguntzen diete, eta
elkarrizketa-egileak sartzen uzten ez badie
haserretu egiten dira. Bizitzan daukaten
helburua da euren umea onena izan dadila
eta nahi duen guztia lor dezala, baina
ahalegin eta sakrifiziorik gabe: horretarako
eurak daude!

Euren seme-alabengatik esfortzu itzela
egiteaz gain, sarritan kexatu egiten dira,
beraiengatik gauza asko egin behar izaten
dituztelako eta umeek, aldiz, ez dutelako
arduraz jokatzen.

Gurasoen eta umeen arteko hezkuntza-
harreman hau negatiboa da eta ustekabeko
ondorioak izan ditzake. Norbait zoriontsua
izateko eta ase egoteko, hiru baldintza bete
behar ditu: autonomo sentitu, gai izan eta
beste pertsona batzuekin konektatuta egon.
Bada, gehiegizko babesetik hezten
dugunean, ez dugu baldintza horietako bat
ere asetzen; haatik, pertsonak mugatzen
ditugu. Horrela, gurasoen asmoak

munduko
izan arren,
euren seme-
emozional, intelektual eta sozialean traba
egiten dute. Horrela, bada, emaitza hauxe
da: guraso nekatuak eta gaitasun urriko
seme-alabak.

Gehiegizko babeserako joera horrek ekar
dezake seme-alabek segurtasun eza eta
beldurra izatea, frustrazioa onartzen ez
jakitea, erabakiak eurek bakarrik hartzen
jakiteko zailtasuna izatea, eta ardurak
hartzen ez jakitea. Arazoa da gehiegizko
babesa daukaten seme-alaba horiek
zailtasunak izan dituztela euren gaitasunak
gauzatzeko eta ez dutela garatu beren
buruarengan izan behar duten konfiantza.

Babesgabeziatik heztea guraso gisa
dauzkagun funtzio nagusietako bat ez
betetzea da, eta seme-alaben funtsezko
eskubideak ez asetzea, beraien garapen
fisiko, psikologiko eta soziala zailtzeraino.
Gehiegizko babesetik heztea, aldiz, umeei
gertatzen zaienaz gehiegi arduratzean
datza, eta euren erantzukizuna garatzea
galarazten diegu horrela.

Geure seme-alabekin dauzkagun
hezkuntzako harremanen helburua umeei
hainbat gauza irakastea eta eurek ikastea
da: balioak, jokabide-ohiturak, erantzun
egokiak, mugak eta arauak. Horiek denak
hiru helburutara bideratu beharko lirateke:
erantzukizuna, autonomia eta
independentzia. Helburuok ez dira
berehala lortzen, ezta urte gutxi batzuetan
ere. Gure hezkuntza-harremanaren
helburua izan behar da gure seme-alabek
egunero modu arduratsu, autonomo eta
independenteago batean joka dezatela.
Gauzak laguntzarik gabe egitea zein
garrantzitsua den jakingo bagenu, euren
kasa aritzen utziko genieke sarriago.

Babesa, gehiegizko babesa eta
babesgabezia (edo abandonua,
muturreko kasuan) dira geure seme-
alabak hezi ahal ditugun moduak
eta beraiekin izan ditzakegun
harreman motak.



€€ Normala da akatsak egitea;
baina ez diezaiegun aurrea hartu
akatsok saihesteko. 59

Benetan lagundu gura badiegu, euren
kasa ibil daitezen denbora nahikoa hartu
behar dugu. Probatu beharra dute, euren
arrakastaz gozatu, hobetu eta helmuga
zailak lortu, akatsetan lehiatu eta gainditu.
Gainera, horrek prestatu egiten ditu
gizartean parte hartu ahal dezaten eta ez
ditu gehiegi babesten eguneroko
errealitatetik. Horrek garaipenen eta
galeren esanahia deskubritzea
ahalbideratzen die, bai eurenak bai
besteenak.

Horrela, erabakiak segurtasunez hartzen
dituzte eta eguneroko bizitza gehiago
gozatzen dute. Amore ez ematen ikasten
dute, eta zailtasunei eta esfortzuari
bizkarra ez ematen.

€¢ Ahalmen handiagoa dutela
sentitzen dutenez, babes gutxiago
behar dute eta autonomia eta
independentzia gehiago garatzen
dituzte. 79

Finean, zure seme-alabek jokabide
arduratsua izan dezatela gura baduzu,
hala izatea ahalbideratuz hezi behar

dituzu. Hartara, ezin duzu beraien
eguneroko agenda izan; ezin dituzu
eskutik batetik bestera eraman, ezta euren
motxila zeure bizkarrean jarri ere. Euren
ordez jan eta edan ezin duzun bezala, ezin
duzu euren bizitza bizi, ezta saiatu ere.

Gogoeta batzuk

Deskribatu dugunak nola edo hala zure hezteko moduaren antza
daukala uste baduzu...

- ZAINDU ETA BEGIRATU, BAINA URRUNETIK. Ez egon umeen
gainean, helikopteroak bezala, eta ez itzazu gorde zeure hegalen
azpian. Egon adi baina urrun, zure laguntza behar badute ikusteko
moduan.

- ARRETA GABEZIA OSASUNTSUA. Pentsa ez dela ezer gertatzen
batzuetan arreta ez emateagatik. Utzi ordu hiletan bizitzen ikasten.
Eman denbora librea, jardueraz bete gabe.

- BERE AKATSETATIK IKASIKO DU. Akatsak egiten uzten badiozu,
erantzukizunez eta autonomiaz arituko da, eta autoestimu hobea
izango du. Lagundu altxatzen, baina ez galarazi erortzea.

- “GEHIAGO ETA HOBETO"” HAZIKO DA eskolako patioan, bere adineko
jendearekin dagoen lekuan, heldu gutxi batzuen begiradapean, eta
ez parkeko zabuetan, helduez josita daudenak, “arazoak” daudenean
esku hartzeko prest.

- EZ NAHASTU MAITATZEA ETA BABESTEA. Ez dira sinonimoak,
inondik ere ez. Kometak hegan egin dezan, haria askatu behar dugu,
baita asko askatu ere, zure eskuarekin kontaktua galdu gabe bere
zurrunbiloa aurki dezan, eta horrela gorenera igo dadin.

BALIABIDEAK

[ ]
Ez izan zure seme-alaben agenda. vocunore:
CHEDA
Euren seme-alaben izenean kromoak trukatzen dituzten amak. Etxeko lanak eta eskolako

lanak umeen ordez egiten dituzten aitak. Unibertsitatean dagoen “haurrari” azterketak
berrikustera laguntzen dioten gurasoak. Zer gertatzen ari da gizartean? Zergatik jarri nahi
diegu dena hain erraz?

NOELIA LOPEZ-CHEDA

- Na sea la
| fuijos

] y prepéralos

eara la vida

.

No seas la agenda de tus hijos liburuaren egilearen ustez bi arrazoi nagusiak argi eta garbi
daude: denbora falta eta porrotaren beldur izatea. Ezinbesteko orrialde hauetan 8 erronka
planteatzen dira bizitzarako ezinbestekoak diren trebezia batzuk garatzen lan egin nahi duten
guraso eta hezitzaileentzat: autonomia, proaktibotasuna, komunikazioa eta teknologiaren
erabilera, besteak beste.

para padres y

educadores / ‘



Eskola Bideak

Umeek espazio publikoaren erabilera
autonomoan murrizketa jasan dute azken
hamarkadetan.

Ibilgailuen trafikoa gehitzea, segurtasun
eza eta gurasoen beldurrak dira kausa
garrantzitsuenak.

Umeek kaleen erabileran autonomia
berreskura dezaten, herri eta ikastetxe
askotan Eskola bideak izeneko programak

diseinatzeko orduan.

Eskola bidearen arrakasta, neurri handi
batean, hainbat eragileren arteko
lankidetzan oinarritzen da: gurasoak edo
tutoreak, ikastetxeko langileak, auzo eta
merkatari elkarteak, toki administrazioa
eta, garrantzitsuenak, umeak.

Getxon, hiru ikastetxek jaso dituzte Eskola
bideak proiektua bultzatzeko Eusko
Jaurlaritzaren diru-laguntzak.

Gobela lkastola, Ntra. Sra. De Europa eta
Santisima Trinidad ikastetxeak 2015-2016
ikasturtean zehar beren proiektuak
garatzen eta martxan jartzen aritu dira,
hezkuntza-komunitate osoaren parte
hartzearekin.

sortu dira.

Eskola bidea ibilbide segurua da, umeek
ikastetxera joateko eta handik bueltatzeko
bidean egin dezaketena, bide hori modu
autonomoagoan egin ahal izateko
moduan.

Horrela, umeei autonomiarako daukaten
eskubidea itzuli nahi zaie, eta
herritartasunaren, erantzukizunaren,
mugikortasun iraunkorraren eta
ingurumena errespetatzen duen
mugikortasunaren balioak sustatzen dira
hezkuntzan, kalea berriro ere ingurune
segurua eta atsegina izatea mesedetuz.
Eskola bide bakoitza ezberdina da,
ikastetxe bakoitzaren ezaugarriak
ezberdinak direlako. Aldagai horiek kontu
handiz aztertu behar dira eskola bideak

GETXOKO GURASOEN ESKOLA

- Ez da beharrezkoa aldez aurretik
apuntatzea. Lehen egunean, dagokion

JARDUEREN EGUTEGIA

2016ko Urria - 2017ko Urtarrila

ikastetxean a?ertzearekln nahlk.oa da. | GAIA IKASTETXEA DATA
- Ikastaroak hiru, lau edo bost saiokoak dira. AUTOESTIMUA HANDITU FAMILIAN TRINITARIAS URRIAK 4, ASTEARTEA 18.00ETAN
- Adierazitako data lehen sajoarena da. ZIGORRIK GABE HEZI MADREDELDIVINOPASTOR ~ URRIAKS, ASTEAZKENA ~ Q10EAN
- Edozein arrazoirengatik ezingo bazenute ZIGORRIK GABE HEZI LARRANAZUBI LHI URRIAK 5, ASTEAZKENA 14:30EAN
:f;f]” | egunean agerty, ondorengo saioetan | ADIMEN EMOZIONALEZ HEZI AIXERROTA BHI URRIAK5, ASTEAZKENA ~ 1300ETAN
_ . AUTOESTIMUA HANDITU FAMILIAN GOBELALHI AZAROAKT,ASTELEHENA ~ 930EAN
ef;;‘;;;u'“;ean'aeiag;ggjt;fjgﬁ;E;ggg ADIMEN EMOZIONALEZ HEZI AZKORRI AZAROAK7,ASTELEHENA ~ 1800ETAN
Gurasoen Elkartera (GE) jo saioak non egiten | AUTOESTIMU TAILERRAK GURASOENTZAT JULIOCAROBAROJABHI  AZAROAKS,ASTEARTEA  1830EAN
diren adieraz diezazuten. SEXUALITATEAZ HITZ EGITEN ZABALA LHI AZAROAK 9, ASTEAZKENA ~ 9:10EAN
- Ekintzak doakoak dira. GATAZKEN EBAZPENA FAMILIAN GEROA LHI AZAROAK9, ASTEAZKENA  1500ETAN
- Lehen egunean gutxienez hamabi pertsona SEXUALITATEAZ HITZ EGITEN ZUBILETALHI AZAROAK'9, ASTEAZKENA  18:00ETAN
agertzen ez badira, bigarren ahalegin bat | PSIKOLOGIAZ HEZI ANDRA MARILHI AZAROAK 10,0STEGUNA  G:10EAN
e Pt Ko o B orca | EMOZIOEN KONTROLA ETA ESTRESAREN MANEIUA ROMO LHI AZAROAK 10,0STEGUNA  1500ETAN
bertan behera geratuko da. Zonaldearen GATAZKAK NOLA KONPONDU NERABEEKIN IES ARTAZA BHI AZAROAK 10, 0STEGUNA 18:00ETAN
e o e e o | GATAZKEN EBAZPENA SAN NIKOLAS URTARRILAK 13,0STEGUNA  S10EAN
SEXUALITATEAZ HITZ EGITEN NTRA. SRA. EUROPA URTARRILAK 18, ASTEAZKENA 13.00ETAN

Semealabak aldizkariaren ale guztiak Getxoko udal
webgunean (www.getxo.net) daude eskuragarri PDF
formatuan.

 1|“‘|
| EUSKO JAURLARITZA - GOBIERNO VASCO |

OSASUN SAILA DEPARTAMENTO DE SALUD




